
GOUVÈNÈ HOCHUL BAY NOUYÒKÈ YO MIZAJOU SOU TAN IVÈ NAN WIKENN 
FÈT AKSYON DEGRAS LA  

  

Lapli ak nèj imid prevwa afekte vwayaj nan Jou Aksyon Degras la  
  

Lanèj ak efèdelak sinifikatif pral deplase vandredi jiska lendi nan lès Lake Erie ak 
Lake Ontario  

  
Twa a kat pye akimilasyon nèj posib  

  
Ajans Eta a yo ap siveye tanpèt la ak prepare pou reponn ak ekipman ak pèsonèl  

  
Yo deplwaye plis pase 100 Manm Gad Nasyonal nan Lwès Nouyòk  

  
  
Gouvènè Kathy Hochul jodi a te ankouraje Nouyòkè yo pou yo pran bon jan prekosyon 
pandan sezon ivè a ap kontinye afekte kèk pati nan eta a nan Jou Aksyon Degras la 
pandan wikenn nan. Yon konbinezon lapli ak nèj pral prezan nan pifò Eta a jodi a ak 
aswè a. Vandredi, lanèj ak efèdelak sinifikatif pral gen enpak sou kominote lès Lake 
Erie ak Lake Ontario ak potansyèl pou plizyè pye nèj.  

  
"Pandan n ap reyini ansanm Jou Aksyon Degras sa a, mwen ankouraje tout Nouyòkè 
yo pou yo rete vijilan, siveye previzyon lokal yo, epi pran prekosyon pandan y ap 
vwayaje pou yo kapab ak fanmi ak zanmi wikenn fèt sa a", Gouvènè Hochul te 
deklare. "Si w ap vwayaje, tanpri planifye davans, epi bay sekirite w ak sekirite lòt moun 
priyorite pou asire nou tout ka pase jou fèt sa a ak moun nou renmen yo san danje epi 
avèk konfò."  
  

Jodi a, yo prevwa jiska yon pye nèj nan altitid ki pi wo yo, epi yo prevwa yon 1-6" 
toupatou atravè anpil pati nan eta nan nò Rejyon Mid-Hudson lan. Li posib pou nèj la 
tonbe a yon to ant 1 a 2 pous chak èdtan nan zòn ki gen plis nèj ki tonbe, sa ki pral 
lakòz kondisyon kondwi danjere. Vil Nouyòk ak Long Island pral wè lapli.  
  
Avètisman Lanèj Efèdlak pou yon evènman ki dire lontan an vigè kounye a vandredi 
jiska lendi pou anpil pati nan rejyon Lwès NY, NY Santral, ak North Country. 
Akimilasyon total de 3-4 pye posib sou van alafwa lak Erie ak lak Ontario. Nèj la ak 
vizibilite redwi ap lakòz vwayaj difisil rive nan prèske enposib.  



  

Aktivite Ajans lan  
  
Divizyon Sekirite Teritwa ak Sèvis pou Ijans yo nan Eta Nouyòk  
Divizyon Biwo Jesyon Ijans (Office of Emergency Management, OEM) Divizyon an 
kontak ak tokay lokal yo epi yo prepare pou fasilite demann pou asistans. Rezèv eta yo 
gen pèsonèl epi yo pare pou deplwaye resous entèvansyon ijans ak atik jan sa nesesè. 
Sant Siveyans Eta a ap siveye tras tanpèt la ak enpak yo nan tout eta a ak anpil 
atansyon.  
  
Depatman Transpò Eta Nouyòk (New York State Department of Transportation) la 
Depatman Transpò Eta a ap kontwole kondisyon metewo yo epi li pare pou entèvni 
avèk 3,527 sipèvizè ak operatè ki disponib nan tout eta a. Tout anplwaye sou teren yo 
disponib pou angaje konplètman epi entèvni. Yo ka konfigire anplwaye yo nan nenpòt ki 
kalite ekipaj repons ki nesesè (operasyon chasnèj, drenaj, dechiktez, chajman ak 
transpò, koup ak lans, elatriye.) Tout ekipman repons ki disponib yo pare pou deplwaye 
epi tout rezidans nan kote ki afekte yo pral gen anplwaye pou yo ka fonksyone 24/24, 
7/7 ak operatè, sipèvizè, ak mekanisyen pandan tout tan evènman an ak operasyon 
netwayaj priyoritè yo.  
  
Kantite ekipman ki genyen nan tout Eta a repati konsa:  

• 1,635 gwo kamyon chasnèj  
• 339 gwo chajè  

• 150 chasnèj mwayen  

• 51 remòk chasnèj  
• 35 aparèy pou soufle nèj  
• 18 aparèy pou fè nivèlman  

  
Pou plis sipòte operasyon repons yo nan zòn ki afekte nan tanpèt la, Depatman an ap 
deplwaye 62 anplwaye adisyonèl – ki gen ladan 15 kamyon chasnèj, kat souflez nèj, de 
nivlè, 44 operatè kamyon chasnèj, nèf sipèvizè, sis enstriktè operatè ekipman, yon 
enstriktè operatè ekipman k ap sipèvize, yon manadjè asistan ak yon espesyalis sipò 
ICS – nan North Country ak Lwès Nouyòk. Yo pral deplwaye konsa a:  
  

• North Country  

-Resevwa 10 operatè, de sipèvizè ak senk kamyon chasnèj ki soti nan 
Mohawk Valley  

• Western NY  

-Resevwa 10 operatè, de sipèvizè ak yon manadjè asistan ki soti nan 
Rejyon Kapital la  
-Resevwa de enstriktè operatè ekipman ki soti nan Mohawk Valley  
-Resevwa kat operatè, yon sipèvizè ak de enstriktè operatè ekipman ki 
soti nan Finger Lakes  
-Resevwa 10 operatè, de sipèvizè, de enstriktè operatè ekipman ak senk 
kamyon chasnèj ki soti nan Lwès Southern Tier  



-Resevwa 10 operatè, de sipèvizè, yon espesyalis sipò ICS ak senk 
kamyon chasnèj ki soti nan Southern Tier  

  
Tout anplwaye yo ap prepare kounye a pou vwayaj epi yo pral plase nan lokal yo asiyen 
yo anvan vandredi maten. Rejyon ki gen lanèj efèdlak pral fè asistans sou baz woulman 
tou pou amelyore pwoteksyon nan zòn ki gen gwo nèj ki tonbe yo. Yo pral chanje 
asistans sou baz woulman sa yo pandan bann yo ap varye.  
  
Yo pral mete sèvis remokaj an plas nan estasyon sou Route 219 Etazini an nan Konte 
Erie.  
  
Yo pral re-evalye bezwen pou plis resous jan kondisyon yo mande pandan tout dire 
evènman an.  
  
Pou enfòmasyon sou vwayaj an tan reyèl, otomobilis yo ta dwe rele 511 oswa vizite 
511ny.org, sous enfòmasyon sou vwayaj ak sikilasyon ofisyèl Eta Nouyòk la.  
  
Otorite Thruway (Thruway Authority)  
Otorite Thruway la ap siveye previzyon meteyo yo epi yo pare pou entèvni avèk 691 
sipèvizè ak operatè ki disponib. Kantite ekipman ak resous ki genyen nan tout eta a 
repati konsa:  
  

• 358 kamyon chasnèj pwa lou ak pwa mwayen  

• 10 remòk chasnèj  
• 63 chajè  

• 116,000+ tòn sèl disponib  

  
Yo itilize Pano pou Mesaj Varyab ak rezo sosyal (X ak Facebook) yo pou avèti 
otomobilis yo sou kondisyon move tan ivè pandan yo sou Thruway la.  
  
Nouvo pou sezon nèj ak glas 2024-2025 la, tout plis pase 250 kamyon chari pwa lou 
Thruway yo ekipe ak limyè danje vèt, ki konplete limyè danje koulè oranj nòmal yo. 
Limyè vèt yo gen entansyon amelyore vizibilite ak amelyore sekirite pandan operasyon 
sezon fredi, patikilyèman nan kondisyon ba limyè ak move tan. Yo ap raple otomobilis 
yo ke veyikil chas nèj Thruway yo kouri a yon vitès 56 kilomèt pa èdtan — sa ki nan 
anpil ka pi ba pase limit vitès ki afiche a — nan objektif pou kapab asire ke sèl yo ap 
dispèse a rete nan liy kote moun kondwi yo epi li pa gaye soti sou wout la. Kote ki pi pa 
gen danje pou chofè yo dèyè chasnèj yo kote wout la lib ak sale.  
  
Otorite Thruway yo ankouraje otomobilis yo telechaje aplikasyon mobil li an, ki disponib 
gratis sou aparèy iPhone ak Android yo. Aplikasyon an bay otomobilis yo aksè dirèk ak 
enfòmasyon sou sikilasyon an nan tan reyèl, kamera sikilasyon yo nan tan reyèl, 
ansanm avèk asistans pou navigasyon pandan yo sou wout. Otomobilis yo ka enskri tou 
pou imèl TRANSalert epi swiv @ThruwayTraffic sou X pou dènye enfòmasyon sou 
kondisyon sikilasyon sou Thruway la.  
  

https://gcc02.safelinks.protection.outlook.com/?url=https%3A%2F%2Fwww.511ny.org%2F%23%3AAlerts&data=05%7C02%7CViktoryia.Baum%40otda.ny.gov%7C8bb21a4105b245c9caf608dd0fc2daec%7Cf46cb8ea79004d108ceb80e8c1c81ee7%7C0%7C0%7C638684052546668584%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=mChNS7yolt8j7asmrcIOYEg0UkYYvloxzOBRKrzgY9w%3D&reserved=0
https://gcc02.safelinks.protection.outlook.com/?url=https%3A%2F%2Fx.com%2FNYSThruway&data=05%7C02%7CViktoryia.Baum%40otda.ny.gov%7C8bb21a4105b245c9caf608dd0fc2daec%7Cf46cb8ea79004d108ceb80e8c1c81ee7%7C0%7C0%7C638684052546691839%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=lfUfOpwdZGT5Pbj%2B%2Bry6ICxvqi%2BaGYMjn8LF7BNigi0%3D&reserved=0
https://gcc02.safelinks.protection.outlook.com/?url=https%3A%2F%2Fwww.facebook.com%2FNYSThruway&data=05%7C02%7CViktoryia.Baum%40otda.ny.gov%7C8bb21a4105b245c9caf608dd0fc2daec%7Cf46cb8ea79004d108ceb80e8c1c81ee7%7C0%7C0%7C638684052546705270%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=598s%2BrjcxNOc8zHep9eHNThgl0cge5daBXV35fVGbQs%3D&reserved=0
https://gcc02.safelinks.protection.outlook.com/?url=https%3A%2F%2Fwww.thruway.ny.gov%2Ftravelers%2Fmobile-app.html&data=05%7C02%7CViktoryia.Baum%40otda.ny.gov%7C8bb21a4105b245c9caf608dd0fc2daec%7Cf46cb8ea79004d108ceb80e8c1c81ee7%7C0%7C0%7C638684052546717978%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=0CoTGfASrhArrXGGS%2F6mooClWJ5Zue9CIgGaAQ8%2BxNE%3D&reserved=0
https://gcc02.safelinks.protection.outlook.com/?url=https%3A%2F%2Fwwwapps.thruway.ny.gov%2Ftas%2F&data=05%7C02%7CViktoryia.Baum%40otda.ny.gov%7C8bb21a4105b245c9caf608dd0fc2daec%7Cf46cb8ea79004d108ceb80e8c1c81ee7%7C0%7C0%7C638684052546730013%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=tXMN6wMMxkBoY7MY3JM6zrvFuRDGbODw5TYwKgsfC2s%3D&reserved=0
https://gcc02.safelinks.protection.outlook.com/?url=https%3A%2F%2Ftwitter.com%2FNYSThruway&data=05%7C02%7CViktoryia.Baum%40otda.ny.gov%7C8bb21a4105b245c9caf608dd0fc2daec%7Cf46cb8ea79004d108ceb80e8c1c81ee7%7C0%7C0%7C638684052546743508%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=2k00paSVgK5yDWby7Q40IQxUy7f9erAoF48vPDF8c7c%3D&reserved=0


Depatman Sèvis Piblik nan Eta Nouyòk (New York State Department of Public 
Service) la  
Sèvis piblik Nouyòk yo genyen apeprè 5,500 travayè disponib nan tout eta a pou angaje 
nan evalyasyon domaj, efò entèvansyon, reparasyon ak restorasyon atravè Eta 
Nouyòk, jan sa nesesè. Pèsonèl ajans lan ap swiv travay sèvis piblik yo pandan tout 
evènman an epi sire sèvis piblik yo voye anplwaye apwopriye yo nan rejyon ki gen pi 
gwo enpak yo.  
  
Divizyon Afè Militè ak Lamarin (Division of Military and Naval Affairs)  
DMNA gen 119 sòlda ak Avyasyon ak 28 veyikil ki pral plase nan Lwès Nouyòk nan 
Masten Avenue Armory ak Connecticut Street Avenue Armory nan Buffalo, nan 
Lockport Amory, ak nan Estasyon Rezèv Lè Niagara Falls la.  
  
Lapolis Eta Nouyòk  
Lapolis Eta Nouyòk te bay enstriksyon ak Manm Patwouy yo pou yo rete vijilan epi pral 
deplwaye pèsonèl anplis nan zòn ki afekte yo jan sa nesesè. Tout veyikil 4x4 yo an 
sèvis, epi tout veyikil espesyalize yo, ki gen ladan veyikil touteren itilitè ak moto nèj yo 
pare pou deplwaman.  

  

Depatman Konsèvasyon Anviwònmantal Eta Nouyòk la  
Anplwaye Jesyon Ijans DEC, Ofisye Lapolis Depatman Konsèvasyon Anviwònmantal, 
Gad Forè yo ak anplwaye rejyonal yo rete an alèt epi yo ap kontinye siveye sitiyasyon ki 
ap devlope a ak previzyon metewo yo. Nan travay ak ajans yo, DEC ap prepare pou 
kowòdone deplwaman tout resous ki disponib yo nan zòn ki sible yo nan preparasyon 
pou enpak ki posib akoz lapli, nèj, ak gwo van, ki enkli ekip sekouris nan gwo dlo ak 
moun ki siye.  
  
DEC raple sila yo ki responsab pou netwaye epi jete nèj a gwo echèl pou swiv pi bon 
pratik jesyon pou ede anpeche inondasyon epi redui posibilite pou gen polyan tankou 
sèl, sab, gaz, fatra ak lòt debri nan nèj pou yo pa afekte kalite dlo a. Eliminasyon nèj 
nan rivyè ak kouran dlo lokal yo ka kreye baraj glas ki ka lakòz inondasyon nan zòn ki 
toupre yo. Operatè pou retire nèj piblik ak prive yo ta dwe okouran de pwoblèm sekirite 
sa yo pandan ak apre tanpèt la. Gen enfòmasyon adisyonèl ki disponib nan Seri 
Direktiv ak Operasyonèl Divizyon Dlo DEC la: Eliminasyon nèj.  
  
Anplis de sa, move tan ivè enprevizib ak tanpèt nan zòn Adirondacks, Catskills, ak lòt 
zòn andeyò yo, kapab kreye kondisyon varyab. Vizitè yo ta dwe prepare ak rad 
apwopriye ak ekipman pou nèj, glas, ak frèdi pou asire yon eksperyans sezon fredi ki an 
sekirite.  
  
Pwofondè nèj varye anpil nan tout Adirondacks yo, ak nèj ki pi pwofon nan wo 
elevasyon nan rejyon High Peaks ak lòt mòn ki depase 3,000 pye yo. Santye ki pi ba yo 
gen yon melanj kondisyon nèj, glas, ak nèj k ap fonn, ki gen ladan anpil nan Mòn 
Catskill yo kote potansyèl pou kondisyon santye glase yo egziste.  
  

https://gcc02.safelinks.protection.outlook.com/?url=https%3A%2F%2Fextapps.dec.ny.gov%2Fdocs%2Fwater_pdf%2Ftogs5111new.pdf&data=05%7C02%7CViktoryia.Baum%40otda.ny.gov%7C8bb21a4105b245c9caf608dd0fc2daec%7Cf46cb8ea79004d108ceb80e8c1c81ee7%7C0%7C0%7C638684052546755819%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=0V2hpBkJv%2BDTBkrGCM7UrcUEsCk7Ob%2BiObJ9JDwYdI4%3D&reserved=0


Pandan ke glas yo kòmanse fòme sou kèk wout navigab, DEC konseye moun ki 
renmen soti deyò yo pou revize direktiv sekirite nan glas yo anvan yo soti.  
  
Anplis de sa, moun k ap vizite rejyon andeyò yo ta dwe fè pridans epi swiv bon jan gid 
sekirite.  
  
Planifye vwayaj kòmsadwa. Nan ka ijans, rele 911. Pou mande asistans Gad Forè, rele 
1-833-NYS-RANGERS.  
  
Biwo Pak, Lwazi ak Konsèvasyon Istorik (Office of Parks, Recreation and Historic 
Preservation)  
Lapolis Pak Eta Nouyòk la ak anplwaye pak yo rete alète epi y ap swiv deprè kondisyon 
metewolojik ak enpak yo. Yo ap alimante, teste epi prepare ekipman pou repons, pou fè 
entèvansyon nan ka tanpèt. Vizitè pak yo ta dwe vizite parks.ny.gov, tcheke aplikasyon 
mobil gratis NY State Parks Explorer oswa rele biwo pak lokal yo pou yo jwenn dènye 
nouvèl konsènan lè fonksyònman pak yo, lè ouvèti ak fèmti yo.  
  
Lòt konsèy sekirite  
  
Vwayaj  
  
Men kèk nan konsèy ki pi enpòtan pou woule ansekirite:  
  

• Siveye previzyon an pou zòn lokal ou a ak zòn ou ka vwayaje ladan.  
• Evite vwayaj ki pa nesesè yo.  
• Si ou dwe vwayaje, asire ou ke otomobil ou gen materyèl pou siviv tankou lenn, 

yon pèl, flash ak pil anplis, rad cho anplis, yon pè chèn pou kawotchou, kab 
boustè pou batri, manje ki bay enèji rapid ak rad ki gen koulè klere pou sèvi kòm 
drapo detrès.  

• Si ou gen telefòn selilè oswa lòt aparèy kominikasyon tankou yon wὸki tὸki 
disponib pou ou sèvi, kenbe batri a chaje epi kenbe l avè ou tout lè ou ap 
vwayaje. Si ou ta vin bloke, ou ap kapab rele pou mande èd, enfòme sekouris yo 
sou kote ou ye.  

• Prensipal kὸz lanmò ak blesi pandan tanpèt ivè se aksidan transpò. Anvan ou 
chita dèyè volan, pa bliye retire glas ak nèj ki sou machin ou an; bon vizyon se 
sekrè kondui byen. Planifye arè ou yo epi kite plis distans ant machin yo. Pote 
plis atansyon epi sonje pil nèj yo ka maske timoun ki pi piti yo. Toujou koresponn 
vitès ou selon kondisyon wout la epi selon meteyowolojik.  

• Li enpòtan pou chofè ki sou tout wout yo konnen vitès chasnèj yo se 56 kilomèt 
alè, sa ki nan anpil ka pi ba pase limit vitès ki make a.  

• Anpil fwa sou otowout ant eta yo, chasnèj yo opere kòtakòt, pou netwaye san 
danje plizyè vwa yon sèl kou.  

• Chofè machin ak pyeton dwe sonje chofè chasnèj yo ka wè devan yo sou yon 
distans limite, epi gwosè ak pwa chasnèj yo ka fè l difisil pou manevre epi 
frennen touswit. Nèj chasnèj la ap soufle dèyè li ka diminye vizibilite anpil oubyen 
kreye yon vwal blan.  

https://gcc02.safelinks.protection.outlook.com/?url=https%3A%2F%2Fdec.ny.gov%2Fthings-to-do%2Ffreshwater-fishing%2Fice-fishing&data=05%7C02%7CViktoryia.Baum%40otda.ny.gov%7C8bb21a4105b245c9caf608dd0fc2daec%7Cf46cb8ea79004d108ceb80e8c1c81ee7%7C0%7C0%7C638684052546768448%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=VsqxtcqKOtqyKwV98HMokTcg7iVHaLwkv7aWQQ%2BDKCc%3D&reserved=0

https://gcc02.safelinks.protection.outlook.com/?url=https%3A%2F%2Fdec.ny.gov%2Fthings-to-do%2Fhiking%2Fhike-smart-ny&data=05%7C02%7CViktoryia.Baum%40otda.ny.gov%7C8bb21a4105b245c9caf608dd0fc2daec%7Cf46cb8ea79004d108ceb80e8c1c81ee7%7C0%7C0%7C638684052546793598%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=prqwKXF4AProXVwXwATcUaAL%2FXuN47VCnLBbQst7x34%3D&reserved=0
https://gcc02.safelinks.protection.outlook.com/?url=https%3A%2F%2Fparks.ny.gov%2F&data=05%7C02%7CViktoryia.Baum%40otda.ny.gov%7C8bb21a4105b245c9caf608dd0fc2daec%7Cf46cb8ea79004d108ceb80e8c1c81ee7%7C0%7C0%7C638684052546806816%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=iizhsth3R4ej93iP0nGZft3eI7cOhqJ%2Bl3JqRqYZDdk%3D&reserved=0
https://gcc02.safelinks.protection.outlook.com/?url=https%3A%2F%2Fparks.ny.gov%2Fexplorer-app%2F&data=05%7C02%7CViktoryia.Baum%40otda.ny.gov%7C8bb21a4105b245c9caf608dd0fc2daec%7Cf46cb8ea79004d108ceb80e8c1c81ee7%7C0%7C0%7C638684052546818810%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=9MN4SXNvGAOtDjr5f9DrApgl%2BSJKVT8jdmyISc0rN8o%3D&reserved=0


• Chofè machin yo pa ta dwe eseye double chasnèj yo, ni swiv yo twò pre. Kote ki 
gen plis sekirite pou chofè machin yo woule se lwen dèyè chasnèj yo, kote wout 
la klè epi gen sèl sou li. Pa janm eseye pase sou yon chasnèj pandan l ap 
fonksyone.  

  
Blakawout yo  
  

• Tcheke konpayi sèvis piblik ou a pou ou ka konnen orè reparasyon nan zòn nan.  
• Si yo pran kouran, etenn oswa deploge limyè ak aparèy menaje pou ou ka evite 

yon sichaj kouran lè yo repare sèvis la: kite yon limyè limen pou endike lè yo te 
retabli kouran.  

• Si chalè a ale pandan yon tanpèt ivènal, kenbe kay la cho lè w fèmen chanm ou 
pa bezwen yo.  

  

Pou rapòte yon blakawout, rele:  
  

• Central Hudson: 800-527-2714  

• Con Edison: 800-752-6633  

• National Grid: 800-867-5222  

• NYSEG: 800-572-1131  

• O&R: 877-434-4100  

• PSEG-LI: 800-490-0075  
• RG&E: 800-743-1701  

  
Sekirite pou Chofaj  
  
Sèvi ak sous chalè altènatif ki an sekirite sèlman tankou yon chemine, ti recho a bwa 
oswa a chabon ki byen ayere oswa aparèy chofaj pòtab.  
  
Lè w ap itilize sous chalè altènatif tankou yon chemine, recho a bwa, elatriye, toujou 
asire w ke ou gen bon vantilasyon ak swiv enstriksyon fabrikan an.  
Kenbe rido, sèvyèt ak manchon pwoteksyon yo lwen sifas cho.  
  
Gen yon ekstenktè ak detektè lafimen epi asire w yo fonksyone.  
Si w itilize aparèy chofaj ki mache ak kewozèn pou konplete gaz chofaj regilye w la, 
oswa kòm yon sous chalè ijans, swiv konsèy sekirite sa yo:  
  

• Swiv enstwiksyon fabrikan yo.  
• Sèvi ak gaz ki kòrèk la sèlman pou inite w la.  
• Remete konbistib deyò sèlman epi lè inite a frèt sèlman.  
• Kenbe aparèy chofaj nan yon distans omwen twa pye ak mèb yo lòt eleman 

konbistib yo.  
• Lè w ap itilize aparèy chofaj la, sèvi ak pwoteksyon kont dife epi vantile byen.  

  



Pou plis konsèy sou sekirite pandan ivè a, vizite dhses.ny.gov/safety. Pou tout bezwen 
sèvis ki pa ijans nan Eta Nouyòk anvan, pandan oswa apre yon tanpèt, rele 211 oswa 
vizite www.211nys.org/.  
  
Enfòmasyon sou Divizyon Sekirite Teritwa ak Sèvis pou Ijans  
Divizyon Sekirite Teritwa ak Sèvis pou Ijans la ofri direksyon, kowòdonasyon ak soutyen 
pou anpeche, pwoteje kont, prepare pou, reponn a, rekipere apre, epi diminye katastwòf 
ak lòt ijans. Pou plis enfòmasyon, swiv @NYSDHSES sou Facebook, Instagram, ak X 
(ke yo te rele Twitter) oswa vizite dhses.ny.gov.  
  

###  
  
  

Lòt nouvèl disponib sou sit www.governor.ny.gov 
Eta Nouyòk | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 

